
Hydajet Hyseni

ADEM DEMACI DHE STRATEGJIA E
PADHUNSHME POLITIKE

Né vend té hyrjes

Né trajtimin dhe vlerésimin e personaliteteve té ré-
ndésishme historike, sidomos té atyre me biografi e kri-
jimtari poliedrike, shumékohore, shumédimensionale, e
shumeétrajtésore, zakonisht shfagen, nga njé ané, fenomeni i
sforcimit dhe fryrjes sé¢ ndonjé segmenti, q&é éshté né
pérputhje me modén dhe me politikén e dités, dhe nga ana
tjetér, prirja e heshtjes dhe eklipsimit té anéve tjera qé¢ mund
t€ duken si fort t€ p€lgyeshme né kohén e dhéné. Pér pasojé
ndodh€ edhe thjeshtézimi dhe ngushtimi i dioptrisg,
varférimi dhe rudimentimi i tablosé sé ploté dhe reale histo-
rike.

Edhe kur kjo béhet pa sherr e géllim té keq dhe me
njéfaré motivi "dashamirés", "rregullimi" e "pérshtatjeje",
rafinimi e ingjineringu, e vérteta historike démtohet serio-
zisht. U ndodh kjo, shpesh, lideréve tané, sidomos, atyre me
biografi té€ pasur e me vlera té shumta e té shumanshme dhe
1 ndodh, po pér kéto arsye, edhe heroit toné té gjallé, Adem
Demagit.

Flitet e shkruhet shumé pér Demagin dhe burgjet etij,
pér vuajtjet dhe "hjekat" e tij, pér Demacgin si simbol,
metaforé, emblemé, ikoné, etj... Dhe, vértet, Demaci éshté

edhe simbol, edhe metaforé edhe ikoné e emblemé&, por, mé
pé€rpara, a1 €shté edhe shumécgka tjetér, madje edhe cilé-
sorisht dhe substancialisht &shté shumécka tjetér...

Edhe kétu e tri decenie me paré, mbase spontanisht
dhe me eufori, por pa pérjashtuar krejtésisht edhe ndonjé
influencim inteligjent ¢ me marifet, Adem Demagi, cilé-
sohej gjithandej si "simbol 1 liris€", simbol 1 wvuajtjes,
simbol i géndresés etj. Kryesisht dhe para s€ gjithash: "sim-
bol..." Mg kot reagonte, Baca, me ané t€ ndonj€ shpotie
sugjeruese e korrigjuese, duke theksuar se nuk ishte dhe
nuk donte té trajtohej si simbol, si emblemé e si ikoné&, sado
e respektuar gqé té dukej kjo... "Uné jam gjallé dhe kam
obligim té jem deri né frymé né fundit edhe aktivisht né
shérbim té kombit dhe kauzés sé& tij t€ shenjté...". Pérmes

duartrokitjesh evokacionesh dhe sidomos lavdesh e elo-
zhesh gé i béheshin, kishte edhe qasje q& dukeshin sikur i
thoshin: "miré, miré Bacé, por, dimé cka bé&mé dhe nuk e
béjmé rastésisht. Mjaft keni béré€ Ju... Pushoni tani se ka
kush punon, vepron e lufton tash e tutje... Pushoni Ju tashti,
se edhe éshté kohé tjetér e tjetér lojé luhet tani. Ju e bénit
punén e luftén me grusht e burg e ilegalitet, ndérsa ne tani e
béjmé ndryshe, me fjalé, me dialog, me legalitet e muhabet,
me marifet e internet...". Kishte madje edhe artikulime té
kétij soj respekti né trajtén e angazhimit méshirues e
zemérgjeré pér nevojén e "risocializimit" t& ish té€ t€ bur-
gosurve politiké dhe njéfaré nderimi rehatues té tyre, si
kategori fatkeqe dhe e pérvuajtur, pér "gjynah"...

Késaj radhe, uné do té doja té vé theksin te Demagi,
strateg i Lévizjes g¢lirimtare, kombétare e demokratike.
Madje do té pérgendrohem vetém te njé segment i veganté i
strategjisé sé& strategut t€ shumanshém Demagi: - te stra-

tegjia e padhunshme politike e ¢lirimtare, kombétare e de-
mokratike.

"Lévizja... politike shqiptare zé fill né fund té viteve
‘90 nén udhéhegjen e Ibrahim Rugovés, e vendosur né
rezistencé joviolente, duke mos reaguar me forcé kundér

forcés...", konstaton njéri nga intelektualét tané me zé, né

frajtesén e tij pretencioze: "Pse déshtoi strategjia e pa-
dhunshme", né Kosoveé...".!

Pra, Lévizja... politike shqiptare, edhe si térési, zé fill
né fund t€ viteve ‘90, e t€ mos flasim pér lévizjen e pa-
dhunshme politike...?!!! Del se para viteve néntédhjeté nuk
paska pasur strategji t€ padhunshme politike jo se jo, por as
kurrfaré 1évizje politike shqiptare...!!!

Nuk éshté pér t’u habitur kur hasim edhe ndonjé autor
t€ jashtém, madje edhe nga ata té respektuarit e dashamirét,
g€ 1 byné kéti) avazi e g€ jo rrallé edhe del té jené ose té
painformuar ose edhe té keqinformuar, té influencuar, té
sufleruar e t€ sugjestionuar nga qarqe destruktive-politike a
kuazi shkencore, t€ brendshme ose té€ jashtme.

E vérteta €shté krejt ndryshe dhe pér kété flasin mé sé
mir1 veté faktet, ndoné€se ka edhe mjafté autoré ndérko-
mbétar€é, madje edhe serbé qé, plotésisht ose pjesérisht,
konstatojné t€ vértetén, fjala vjen si profesor Alberto
L'Abate: "Rezistenca e padhunshme e popullit shqiptar té
Kosoveés, e filluar mé 1981 dhe e vazhduar deri né mars té
vitit 1998.°

' Artikulli éshté pjesé e publikimit (kapitulli IX): New States, Old
Problems, Innovative Solutions: The Case of the Succesor States of
the Former Yugoslavia e botuar né kuadér té “Rebuilding Fractured
Communities serie, UNDP, MDGD, 2001 New York...

> Alberto 1 'Abate, “Kosovo, una guerra anunciatta", f. 13.

Pajtimi e bashkimi - kusht pér ekzistencé
dhe rezistencé

Adem Demagi, intelektuali i ri, gazetari dhe shkrim-
tari 1 talentuar, si¢ vlerésohej qysh atéheré nga kritika e
kohés, né romanin e paré€ shqip qé po botohej, nén moton
kuptimploté: "Jo atyre qé jané trima ta ngrené dorén e
krimit, por atyre gé jané burra, ta shtrijné dorén e pajtimit
/" po i shpallte lufté hidrés helmuese gjarpérore qé po
pércante, armiqésonte e gjakoste véllan€é me véllané...:
"Nalni! Nalni!.... Nalni, ¢cka po m' kqyrni mue?!... Nali Ba-
cit, nali zabuni i babés! Ju muni me i nalé... Se Ju jeni té
fare sé re. Ju duhet té jini té farés sé re. Ju jeni pa gér-
zhole...?

Kjo ishte njéra nga porosité€ kushtruese t&€ Adem De-
magit té ri.

Si¢ shkruhej edhe né aktakuzat inkriminuese, ndaljen
e gjakmarrjes dhe véllavrasjes, ai e shihte si kusht pér bash-
kimin e gjeré rezistues dhe veprues kundér politikave shovi-
niste antishqiptare té€ gjenocidit dhe shfarosj es.”

Vetém disa vite mé voné, pas burgut disavjecar, ai
dhe atdhetaré té tjeré té késaj plejadé, po formonin organi-
zatén: LRBSH, me programin e mirénjohur:

Neni. 1: "Qéllimi i paré dhe i fundit i Lévizjes soné
asht sigurimi i té drejtave pér vetévendosje deri né shké-
putje pér viset e banuara me shumicé prej shqiptarésh, gé
gjinden ende nén administrimin e Jugosllavisé, d.m.th.
géllimi i paré dhe i fundit i Lévizjes soné asht - ¢lirimi i

3 Adem Demagi, Gjarpinjté e gjakut, f. 129.
4 H. Clark, Civile resistence in Kosovo....".

krahinave shgqgiptare, t'aneksueme prej Jugosllavisé dhe
bashkimi i kétyre krahinave me nénén e vet - Shqipériné”.’

Né harmoni me synimin e drejt&, qysh atéheré pér-
caktohej qart€ dhe drejt€ edhe rruga e zgjidhjes sé ¢éshtjes
s€ pazgjidhur shqiptare, format e organizimit dhe ményrat e
mjetet pérkatése t€ veprimit.

Neni. 2 1 Statutit t&€ Lévizjes Revolucionare pér Bash-
kimin e Shqgiptaréve parashihte:

"Lévizja joné, pér té mbérrijté qgéllimin e lartpérmen-
dur ka pér té pérdoré té gjitha ményrat dhe mjetet qé i vijné
pér dore prej atyre politiko-propagandistike - mjetet paqé-
sore e deri te lufta e armatosur dhe kryengritja e pérgjith-
shme popullore - mjetet jopagésore”.®

Pra, n€ plan t€ paré€ vihen mjetet pagésore si metodat
pasive - paqgésore, ashtu edhe ato politiko-propagandistike.
U jepet pérparési mundésive té€ padhunshme, por pa i lidhur
duart vetes, pa pérjashtuar as mjetet jopagésore, "deri te e
luftés e armatosur”, si instanca e fundit, e cila, né parashi-
kimet Demagit, nuk pérjashtohej. "Me Programin e «Lévi-
zjes revolucionare pér bashkimin e shqiptarévey» lufta pa-
gésore dhe kryengritja e armatosur e kishin njé karakter, i
cili i kishte dy pika té drejtpeshimit té hapérimit historik...
Filozofia e Adem Demagit nuk kishte shans qgé té dilte
humbése historike,... shkruan Dr. Hakif Bajrami, né librin
"Dosja Demagi”, "Vizioni politiko-filozofik dhe diplomatik i
Adem Demacit, i pérngjan njé Késhtjelle me dy porta... E
shprehur né ményré figurative, kjo do té thoshte... se "nése

> Selatin Novosella, Adem Demagi, Lévizja pér Bashkim, f. 297.
®. Sabile Ke¢mezi-Basha, “Programet politike té€ Lévizjes kombétare
shqiptare”, 1878-1990.

porta pagésore drejté lirisé... nuk do té hape, atéheré do té
mésyhej porta tjetér, porta e lirisé me lufté..."."

Kjo gasje ishte vazhdimési e strategjis€ politike t&
Rilindjes Kombétare shqgiptare t&€ artikuluar nga ideologu i
saj, Sami Frashéri: "ta kérkojmé me té miré, por edhe pu-
shkén ta kemi plot" ishte né njé linjé me porosiné e latinéve
té vjetér, "Volens pacem; para belum!" ("E do pagen; gatit
luftén!”), ose edhe me moton e Presidentit Kenedi "ményra
mé e miré pér té pasur paqgen éshté té jesh i pérgatitur pér
lufté" dhe vinte natyrshém edhe si domosdo e koniunkturés
politike e gjeostrategjike t& krijuar atéboté né hapésirén e
copézuar shqiptare dhe rreth saj. Pérpjekjet pér rezistence té
armatosur kundér ripushtimit shovinist, qoft€¢ nga krahu i
djathté gofté nga ai i majti, ishin treguar joefikase, t€ pa-
mjaftueshme dhe té papérshtatshme dhe ishin thyer e shty-
pur brutalisht.

Strategjia e padhunshme nuk kuptohej si e vetmja
ményré ekskluzive e géndresés dhe as si nj€ refuzim 1 luftés
eventuale ekskluzivisht nga motive mistike q& né kontekstin
ballkanik nuk kishte asnjé kuptim. Strategjia e kombinuar
dhe pérplotésuese imponohej si € domosdoshme dhe e pa-
kontestueshme, si "jodhuné simpatike pragmatike” mé pér-
para se sa jodhuné parimore"... si¢ shprehej, njohési i miré
i politikés sé padhunshme, Jan Oberg.®

NEé pjesén shpjeguese té Programit t€ Lévizjes, pasqy-
rohet gjendja objektive e réndé, e pabarabarté dhe e padu-
rueshme e shqiptaréve té robéruar dhe né fakt mbi kété bazé
pérvijohet edhe strategjia e luftés politike, ekonomike, sho-

” Dr. Hakif Bajrami, Dosja Demagi, f. 12-13.

8 Jan Oberg, Kosovo, Time to try true nonviolence From: Transnatio-
nal Foundation TFF,

gé€rore, kulturore, shpirtérore, arsimore e propagandistike si
pjesé€ e luftés dhe strategjisé s€ pérgjithshme ¢lirimtare.

Qendra strategjike e luftés speciale serbomadhe anti-
shqiptare dhe tutorét e saj, qé sipas maksimés: "devide et
imepra!", para Luftés se Dyté Botérore kishin pérdoré té
djathtén konservatore shqiptare kundér té majtés atdhetare e
progresiste, n€ pérfundim té luftés dhe pas Luftés pérdoren
t¢ majtén zyrtare shqiptare edhe kundér té djathtés nacio-
naliste shqiptare, ndérkaq pas vitit ‘48, nén petkun e luftés
tani t€ pérmbysur "ideologjike" po orvatej té instrumenta-
lizonte sérish krahun e djathté ideologjik e klasore kundér té
majt€s atdhetare shqiptare si né Shqipéri ashtu edhe né
pjesét e robéruara té kombit.

Adem Demagi me shoké ashtu si edhe Kadri Halimi,
Metush Krasniqi, Mehmet Gega, Ali Aliu, Rexhep Bali-
dema e veprimtaré atdhetaré si ata, po ristrukturonin, po
konsolidonin e rikonfiguronin edhe platformén politike,
organizative e strategjike t€ Lévizjes kombétare e ¢lirim-
tare, n€ pérputhje me kontekstin gjeopolitik té€ koh&s dhe
me rrethanat e reja té krijuara.

Strategjia e bashkimit politik pa dallim pérkatésie
ideologjike, q€ zgjodhi Lévizja ¢lirimtare shqgiptare ishte e
vetmja strategji e drejté pér kohén dhe u déshmua si e vet-
mja strategji e drejté€ edhe pér periudhat e mévonshme stra-
tegjike t& Lévizjes shqiptare.

Adem Demagi €shté jo vetém njéri nga ideusit, pér-
vijuesit dhe artikuluesit e késaj strategjie té re, por ai jep
edhe shembullin personal t&€ sendértimit té késaj strategjie té
re unifikuese kombétare e ¢lirimtare.

Qysh gjaté viteve ‘50, Demacgi atéheré, militant at-
dhetar 30 vjecar, né ballé té organizatés atdhetare, shkruan
nén emrin e fshehté, Durim Drini:

"Vilazén e motra,

Né emén té nji milion shqiptarve qé rénkojné té rob-
nuem nén ktherat e gjakpirésve té paméshirshém, i thérras
té gjithé shgqgiptarét e ndershém, anembané rruzullit té
botés: mos té lejojmé qé rrékeja e gjakut té derdhur té
shqgiptaréve té shkojé dhe t'i sjellé gurét e mullinjve té huej!
Le té kéndellemi mé né fund dhe té bashkoheni, té gjithé nén
flamurin e Skénderbeut dhe té realizojmé ma né fund an-
drrén toné shekulloré, ta zgjidhim ma né fund andrrén toné
shekullore, ta zgjidhim ma né fund problemin e gjithé
problemeve tona - bashkimin kombétar".’

Dhe, si¢ pritej: burgosje, gjykime, dénime t&€ njépas-
njéshme.

Pas lirimit nga Burgu i parég, fillon faza e dyté€ e anga-
zhimit atdhetar t¢ Adem Demagit, Lévizja Revolucionare
pér Bashkimin e Shqiptaréve. Pason burgosja e dyté, bur-
gosja e treté... 28 vjet rinie, nga burgu né€ burg... Edhe pas
burgut burg... E burgosur praktikisht e ndéshkuar dhe e izo-
luar edhe familja...

E ai né kémbé se né kémbé... Konsekuent né€ kauzén e
tij. Trupin né pranga e né vargonj, por shpirtin - t&€ liré, té
pamposhtur dhe gjithnjé kérkues e luftarak...

"Oéndrimi dhe deklaratat e tij, ankohet prokurori
serbomadh i Demagit t& ri, kané Iéné tek té gjithé pér-
shtypjen se fjala éshté pér njé person qé ka vendosur té luf-
tojé kundér sistemit dhe rregullimit shogéror té RFPJ... b

"Nuk éshté pér t 'u habitur se i pandehuri ka pasur
déshiré gé edhe né fushén politike té shkaktojé befasi si né

fushén letrare... Paraqitja e tij demonstrative gjaté gjykimit

9 Selatin Novosella, Adem Demagi, Lévizja pér Bashkim, f. 54.
' Dr. Hakif Bajrami, Dosja Demagi 79.

ka pasur réndésiné dhe géllimin, té ndikojé pozitivisht tek
gjenerata e re dhe tek njerézit qé ishin né gjykatore..."."'

Dhe vérteté, né€ pérvojén e Demagit, rikonfirmohet e
vérteta e artikuluar nga ideologu i bashkimit t&€ Evropés,
Robert Shuman: "wrat e bashkimit jané celési i lirisé".
Adem Demagi, pos tjerash, éshté ideues dhe arkitekt i urés
gé bashkon kohét, bashkon brezat atdhetaré e ¢lirimtaré,
bashkon rrugét e liris€, bashkon krahét dhe taboret € ndara e
t€¢ konfrontuara tragjikisht, bashkon pérkatésité fetare e
politike... Bashkon edhe bashkimet dhe 1éviz edhe 1&vizjet...

Qysh gjaté viteve 60-t&, kryeartikulli i "Zéri i po-
pullit”, g€ si¢ merret vesh mé& voné ishte shkruar nga niveli
me 1 lart€ politik 1 udhéheqjes shqiptare... "Kush pérgjigjet
pér krimet e gjenocidit né Kosove?", shquante dhe poten-
conte posagé€risht géndresén e, si¢ thuhej, "shkrimtarit pa-
triot Adem Demaci”: "Né té tilla burgje vuajné persekutimet
mé té egra shkrimtari patriot kosovar Adem Demaci dhe
gindra patrioté té tjeré, té cilét, bashké me popullin
shqiptar né Kosové, né Rrafshin e Dukagjinit, né Maqgedoni
e né Mal té Zi, nuk i jané nénshtruar dhe nuk do t'i nén-
shtrohen kurré zgjedhés sé Titos, dhunés shfarosése, dis-
kriminimit nacional e gjenocidit, qé jané ngritur né sistem
shtetéror nga regjimi titist."*

Dhe vérteté, si¢ parashikohej, para gjysmé shekulli,
Adem Demag¢i me shoké& "nuk do t'i nénshtrohet kurré"
dhunés dhe represionit shovinist. Ai, si¢ do té shprehe;j
Eugen Debs, "Parapélgeu té jeté mé paré shpirt i liré né
burg sesa puthador dhe frikacak né liri".

' Po aty.

'* «Zeri i popullit» nr. 209 (5619), 31 gusht 1966. Enver Hoxha, Ve-
pra 33, f. 271.

28 vjet né kémbé dhe shpirt i liré, edhe né€ burg e né
objektiv té luftés speciale, pa humbur kurré besimin né
fitore, pa bjerré durimin dhe vetép&rmbajtjen dhe pa réné né
déshpérim e né grackén e mendésisé desparadose t&€ djegies
sé rrezikshme té etapave dhe aventurizmit vetévrasés. Si¢
déshmojné bashkévuajtésit e tij, burgu 1 Demagit ishte
vazhdim i luftés, u mur vesh me mjete e metoda kryesisht té&
padhunshme politike dhe t€ pé&rshtatshme pér rrethanat e
burgut: géndresé, organizim, kundérshtime, reagime, pro-
testa e greva urie dhe njékohésisht farké dhe shkollé poli-
tike e atdhetare pér brezat e rinj atdhetaré qé sa vinin e
shtoheshin, kaliteshin e maturoheshin... Sipas bashkévuaj-
tésit Sheks, Demagi ishte "i burgosuri politik numér njé i
Jugosllavisé sé atéhershme". Pér disidentin e famshém té
asaj kohe, Mihailov, "Demagi dhe té burgosurit politiké
shqgiptaré ishin té vetmit té burgosur vérteté politiké"...

Njé jeté té téré né konfrontim e pérballje me repre-
sionin e regjimit pushtetues shovinist, pa i ngatérruar re-
gjimet pushtuese-shoviniste me popujt pérreth dhe vega-
nérisht me qytetarét e pafajshém nga komunitetet fqinje, me
té cilét, né frymén e Naim Frashérit, pérsériste "déshirén e
vérteté té shqiptaréve" pér jetesé né paqe, fqinjési t€ miré e
me respekt té ndérsjellé, secili né shtépiné e tij, secili né
genien e tij dhe secili né té drejtén e tij.

Jo vetédm Lévizja Revolucionare pér Bashkimin e
Shgqiptaréve, por edhe formacionet politike pasuese t€ ple-
jadés atdhetare t&¢ Adem Demagit me shoké, géndruan kon-
sekunte né kété kurs politik. N& veprimtaring e tyre politike,
gjendet me bollék urrejtje kundér robéris¢ dhe regjimeve
pushtuese por jo kurrfaré urrejticje € mos durimi ndaj
cilitdo popull. Qasjet dhe veprimet e natyrés ekstremiste,
terroriste e shoviniste, né diskursin dhe veprimtarin€ e tyre

ishin ineksistente. Pavaré&sisht nga emértimet dhe petku
ideologjik 1 kohé&s, grupet dhe organizatat atdhetare t& késaj
periudhe kishin karakter kryesisht atdhetar e ¢lirimtar, de-
mokratik e progresist.

Autoré€ t€ shumté t€ vendeve t€ ndryshme evropiane e
botérore, madje aty-kétu edhe autoré objektivé nga Serbia
dhe vendet tjera fqinje 1 vlerésojné demonstratat ¢ Néntorit
pranveror 1968, pranverés rinore 1981, 1€vizjen gjithé po-
pullore t€ vitit 1989 si dhe rigufimin pranveror té tetorit
1989 si lévizje parexelance t€ padhunshme pagésore, ndér-
kaqg politikén despotike t€ Beogradit e cilésojné kryesisht si
antidemokratike shoviniste, represive dhe gjenocidale.

Eshté pér keqardhje, por éshté edhe domethénés pér
t€ keq fakti i hidhur gé& ka autoré vendoré qé vazhdojné té
pértypin e rip€rtypin kuaziteza e sajesa nga arsenali i luftés
speciale antishqiptare si pérpjekje e déshpéruar pér té busti-
fikuar déshtimet e tyre politike, duke demonizuar e sata-
nizuar kontigjentet mé té pérkushtuara dhe mé vetémohuese
liridashése e pagedashése té 1évizjes shqgiptare madje edhe
duke 1 pérbaltur e fajésuar ata pér pasojat dhe démet kola-
terale t€ lufi€és atdhetare glirimtare dhe luftén e tyre té im-
ponuar.

Pér strategji té padhunshme, jopacifikuese e qyqare,
por té fuqgishme e ¢lirimtare

Edhe gjaté viteve néntédhjeté, trashégimia politike e
atdhetare e Lévizjes kombétare shqiptare e pérfagésuar dhe
e personifikuar me emrin e Adem Demagit ishte burim fry-
meézimi e katalizator bashkimi e pajtimi pér gjithé Lévizjen
e gufuar gjaté atyre viteve té ndryshimeve historike né
fginjési dhe pérgjithésisht né Evropén Lindore. Motoja e

romanit Gjarpinjté€ Gjakut: "Jo atyre gé jané trima ta ngre-
né gishtin e krimit, por atyre gé jané burra ta shtrijné dorén
e pajtimit”’, moto e riaktualizuar dhe e rifunksionalizuar nga
Kadri Zeka e Jusuf Gérvalla, mé& 1981, dhe nga té€ burgo-
surit e atéhershém politiké népér kazamatet shoviniste, u
pérvetésua edhe nga inteligjencia atdhetare dhe kleri pa-
triotik, katolik e mysliman dhe erdhi e u bé lajtmotiv 1 Lé-
vizjes sé€ pajtimit t€ gjaqgeve dhe procesit t€ pajtimit kom-
bétar pérgjithésisht.

Pasuesit e Adem Demagit dhe plejadés themeltare at-
dhetare, edhe pse, nuk u ekspozuan edhe aq, pér té lehtésuar
legalizimin e Lévizjes s& re dhe pér t€ mos dhéné pretekst
pér ndalimin e saj eventual, nga regjimi pushtues, né fakt
ata, si¢ dihet dhe nuk theksohet sa e si duhet, ishin né t&
vérteté, promotori i ndryshimeve té€ viteve nénté€dhjeté dhe
organizimit t& alternativés s€ bashkuar kombétare e demo-
kratike t& asaj kohe. Pas lirimit nga burgu t&€ Adem Demagit
dhe grupeve té ndryshme té veprimtaréve t€ Lévizjes atdhe-
tare, ky rol u rrit edhe mé& shumé,; por pér arsyet e pérmen-
dura, ish t& burgosurit u pércaktuan qé té shtyjné€ proceset
duke mos u ekspozuar shumé, duke mos u veguar dhe duke
gqéndruar né mbéshtetje té lidershipit t€ at€hershém t& Al-
ternativés sé bashkuar politike. N& saje edhe t€ késaj mbé-
shtetje strategjia e padhunshme politike u bé strategji gjithé-
pérfshirése e gjithépopullore.

Duke béré fjalé pér kété kohe, Haward Clark, autori 1
librit "Rezistenca civile né Kosové" dhe i njé mori shkri-
mesh tjera analitike, theksonte: "Organizata té gjera té Ko-
sovés sé re u formuan né dhjetorin e vitit 1989, Késhilli

jopartiak pér Mbrojtjen e té Drejtave dhe Lirive té Njeriut
(KMDLNJ) dhe Lidhja demokratike e Kosovés (LDK).
KMDLNJ, e udhéhequr nga Adem Demacgi u bé gendra

kryesore e monitorimit té shkeljeve té té drejtave té njeriut
dhe keqgtrajtimeve politike..., konstaton Howard Clark. LDK
u bé Lévizje kombétare... Fillimisht LDK nuk avokonte mos-
dhunén. Mosdhuna, e imponuar vetvetiu, nuk ishte pacifi-
zém (refuzim parimor i dhunés, por mosdhuné strategjike,
alternativé praktike e luftés ose nénshtrimit... Ndonése
pérpjekja e padhunshme politike identifikohej me Rugovén
dhe LDK-né, ishin té tjerét qé luajtén rolin jetik né pér-
caktimin pér mosdhuné; shkollimi paralel dhe rrjeti shénde-
tésor ishin organizuar gjerésisht dhe né ményré buri-
more”...">

"Nga viti 1989 deri mé 1993, lévizja ishte gjerésisht e
suksesshme...", konstaton ai, por, duke theksuar né vazh-
dim:

"Fatkegésisht politika e refuzimit pér té qené i provo-
kuar rréshqiti né ekstremin e evitimit té ¢farédo konfron-
timi, duke pérfshiré edhe protestat pagésore... LDK u pér-
poq té bllokojé ¢farédo demonstrate pér pesé vjet me radhé.
U humb bilanci midis vetépérmbajties dhe durimit nga njé
ané dhe gatishmérisé pér t'v angazhuar né konfrontim nga
ana tjetér... Né déshtimin posacgérisht té gabuar pér té mos
marré asnjé veprim kérkues, Rugova nuk tentoi pér té
mbledhé Kuvendin e zgjedhur, pasi policia bllokoi pérpje-
kjen e mbledhjes sé paré".'?

Si¢ theksonte Misha Glenny: (libri "Balkans", f. 653)
"T€ rinjt€, shqiptarét mé té padurueshém, u béné té frustruar
me strategjin€ e Rugovés dhe si¢ theksonte politikani disi-
dent Adem Demagi, "shqiptarét e Kosovés gjithnjé e mé

- Howard Clark, Limits of prudence (Kufut e durimit) WIR.
* H. Clark, po aty. Wir.. http://www.wri-irg.org/nonviolence/nvsel 6-
en.htm Nonviolent struggle in Kosovo.

shumé po akuzonin udhé&heqggésit e tyre se po tradhtonin inte-
resat e tyre".

Ndérkaq analisté e teoriciené me reputacion, si Jan
Oberg, po térhignin vérejtjen pér rrezikun e "déshtimit edhe
t€ Pacifizmit t&€ LDK-sé& edhe té alternativés sé UCK-sg".'’

Nuk kishte asnjé dyshim se politikés antishqgiptare té
Beogradit, né€ koniunkturén e atéhershém i leverdisnin si
pacifizmi bosh dhe pacifikues i 1&vizjes ¢lirimtare ashtu
edhe aventurat e nxituara luftarake, lehtésisht t& diskredi-
tueshme si ekstremiste e terroriste...

Né kété kontekst Adem Demagi po mbéshteste dhe
favorizonte posacérisht rininé studentore pér té cilén Grupi
Ndérkombétar i Krizave né raportin e tij vlerésonte: Stu-
dentét, t€ pozicionuar midis dy alternativave, té¢ skajshme
politike, mund t€ ofronin bazén mé t& miré pér nj& opozité
t€ moderuar, t€ afté¢ pér t&€ shtyré pérpara njé plan t& be-

sueshém dhe pagésor veprimi".'®

"Né kontrast me pasivitetin pacifikues e paralizues té
LDK-sé, shkruante Howard Clark, protestat e Unionit té
Studentéve u kthyen prindérve té tyre krenariné... Ushtarét
e UCK-sé nuk ishin té vetmit njeréz qé ishin té gatshém té
vdisnin pér Kosovén... Protestat e Studentéve ishin i vetmi
rast kur shqiptarét e padhunshém e ndérprené dhunén né
vend se ta dramatizonin até. Si pérfundim, autori Klark,
shtron pyetjen q& shtrohej atéheré: "4 ka gené e mundshme
qé strategjia e padhunshme por aktive politike ta sfidonte
né ményré edhe mé efektive sundimin serb...".

'* Transnational Foundation TFF Subject: PressInfo 46, Time To Try
True Nonviolence in Kosovo/a.

' Stefan Troebst. Conflict in Kosovo: Failure of Prevention? An Ana-
lytical Documentation, 1992-1998.

Strategjin€ e padhunshme politike e clirimtare Adem
Demagi nuk e kishte vetém fjalé goje e deklarim shfajésimi
a rehatimi. Ai kontaktonte njohé&sit dhe teorikét e strategjisé
s¢ padhunshnme, merrte pérvojén e tyre, i konsultonte ata, i
lexonte veprat e tyre, i harmonizonte pérvojat e té tjeréve
me kushtet specifike t€ Kosovés dhe kauzés sé saj dhe kur
vinte koha, vihej edhe veté né ballé té aksioneve.

Politika e padhunshme, q&é quhej pasive, por gé sa
vinte dhe zbehej e varférohej dhe nuk po praktikonte sa e si
duhej madje as edhe metodat e mirénjohura té strategjisé sé
miréfillte t€ padhunshme té rezistencés pasive, nuk mund ta
kénaqte nj€ veprimtar karriere t€ tipit t¢ Demagit. Sipas
pérvojé€s dhe porosive té€ nénvizuara edhe t& Mahtma Gan-
dit, Demagi angazhohej pér njé strategji té fugishme dhe
efektive, t&€ shumétrajtshme dhe gjithépérfshirése t&é Lévi-
zjes s€ padhunshme politike dhe pér kombinim dhe zéven-
désim t€ metodave t€ veprimit e reagimit, sipas kérkesave té
kohés dhe kauzés. Krahas veprimtarisé né krye t&¢ KMDLNJ,
ai u angazhua edhe né formacione politike dhe asosh jo-
geveritare, shoqgérore, intelektuale e mediatike... Si¢c dihet,
ato vite Demagcin e gjejmé edhe né ballé té grevave, pro-
testave, mitingjeve e demonstratave duke dhéné edhe shem-
bullin personal t&€ mosbindjes qytetare dhe nduarnduar-
shméris€ sé pashtershme té angazhimit té padhunshém
politik e ¢lirimtar...

N¢ krye t&¢ KMDLNIJ dhe né rrethe e forume té ndry-
shme, Adem Demagi bashkoi pérfagésues té t& gjitha shtre-
simeve, ngjyrimeve e taboréve té atéhershém politiké si dhe
t€ pozicioneve e funksioneve té méparshme shogérore e
politike, madje edhe ata qé e kishin denoncuar, akuzuar,
pérndjekur, pérbaltur, dénuar e ndéshkuar, duke dhéné
shembullin personal si b&het afrimi, pajtimi dhe bashkimi

né funksion t& kauzés s& madhe t& kombit, lirisé, progresit e
demokratizimit. Me shembullin e tij Adem Demagi ringjalli
pé€rvojén e mirénjohur bashkuese t& Skénderbeut e t& Isa
Boletinit, t&€ cilét punén e paré q& bénin, para pérballjes me
armikun ishte shtrirja e dorés sé& pajtimit dhe eliminimit té
mérive, ngatérresave, hasmérive dhe hakmarrjeve e gjak-
marrjeve véllavrasése.

Akuza g€ i €shté béré Veprimtaréve té€ Lévizjes ¢li-
rimtare dhe Demagit si lider i tyre pér gjoja marrje t& kalasé
nga brenda, nuk &shté vetém dhe thjeshté njé& e pavérteté,
por, shikuar realisht &shté shumé mé shumé se kaq. Nén
kété akuz€ t€ shpifur, né t& vérteté fshihej strategjia dja-
ll€zore e marrjes nga brenda té kalasé sé& Lévizjes sé fshehté
atdhetare, e cila ishte shénjestruar posacgérisht si objektiv
strategjik i1 luftés speciale antishqiptare.

A u shfrytézuan metodat e mosbindjes gytetare
dhe strategjisé sé& padhunshme konstruktive
e institucionalizuese?

Ashtu si edhe Profesor Qosja, Adem Demagi konside-
ronte me t€ drejt€ se organizimi i lévizjes shqiptare né
Kosové “nuk ishte adekuat me rrethanat’’, se burokratizimi
dhe jo invenca e saj éshté pasojé e udhéhegjes jashtéza-
konisht t&€ dobét. Sipas tij, né krye té lévizjes u gjet “inte-
ligiencia e rrejshme, e cila nuk éshté e gatshme té flijohet”,
respektivisht “liderét qé jané amatoré né politiké”. “De-
fekti i sistemit éshté - né koké”, pohonte Demaci duke
akuzuar Rugovén té jeté béré “diktator dhe uzurpues i funk-
sioneve” dhe qé nuk lejon té zhvillohet “as L nga lévizja",
respektivisht qé udhéheqéja e tij ka krijuar situatén té cilén
Tim Judah mé voné do ta pérshkruajé si “simbiozé groteske

midis Beogradit dhe Prishtinés” sepse LDK dhe Rugova “e
kané pacifikuar n€ ményré efektive Krahinén, qé ishte mu
ajo qé& déshiron zyrtarét serb&”.'’

Pos tjerash, konstatonte Jan Oberg, Drejtor i TFF,
ishte edhe problemi i kreativitetit politik dhe energjisé:
éshié evidente se lidershipi shqiptar i Kosovés ushgehej me
shumé iluzione té larta por jorealistike: a) se Procesi i
Dejtonit do ta pérfshijé edhe Kosovén, b) se Bota nuk do ta
pranojé Jugosllaviné me Krahinén e Kosovés brenda, c) se
mbéshtetja e Botés pér té drejtat e njeriut ishte identike me
pérkrahjen pér projektin e njé Republike té pavarur. Kur
kéto dolén té jené shpresa false, udhéheqgja e humbi momen-
tin dhe u paralizua... E gjithé strategjia ishte gartésisht jo
gandiane dhe gartésisht joparimore.'®

"Pas Dejtonit, shqiptarét e Kosovés nisén té vinin né
pyetje qasjen e tyre jo té dhunshme, konstaton edhe Fred
Abrahams. Pér pesé vjet ata kishin dégjuar premtimin e
Rugovés se Peréndimi do té merrej me kauzén e tyre. Tani
njé konferencé e madhe ndérkombétare pér pagen kishte
ardhur e kishte ikur. Amerika kishte shpérblyer serbét e
Bosnjés me njé gati shtet pas gjenocidit; ajo nuk kishte
pérfillur durimin dhe vetépérmbajtien e kosovaréve. UCK
pérfitoi nga kjo... Sulmet i rané né sy Uashingtonit. "Sllo-
venia dhe Kroacia ishin cerekfinale, Bosnja ishte gjysmé-
Jfinale, kurse Kosova ishte ndeshje finale, mé tha njé zyrtar i
Departamentit té Shtetit."’

"Né vend té rezistencés pasive, shkruan: Tim Judah,
Demaci angazhohej pér njé rezistencé aktive té tipit gan-

"7 Tim Judah: 84.

'® Jan Oberg, po aty. Kosovo: time to try true nonviolence From:
Transnational Foundation TFF.

' Fred c. Abrahams, Shqgipéria e re, f. 3016.

dist, e cila nénkuptonte njé presion té vazhdueshém mbi
regjimin serb dhe gatishmériné pér flijim pér realizimin e
géllimeve ka konsideruar qé rezistenca aktive nuk do té
thoté edhe opsion lufte, por dicka qé ai e quante “as lufté,
as kapitullim”...”’

Ai kishte pérkrahur referendumin e zgjedhjet e até-
hershme pér Republikén e shpallur t& Kosovés, si formé té&
rénd€sishme t&€ mosdhunés institucionale, por nuk pajtohe;j
me ngurrimin e tepruar pér ta thirrur, mbledhur dhe funk-
sionalizuar, aq sa ishte e mundshme, Kuvendin e zgjedhur
dhe pér ta fuqizuar né kété ményré edhe dimensionin e
rénd€sishém konstruktiv e institucionalist té strategjis¢ sé
padhunshme politike.”! Adem Demagi qé€ refuzonte ¢do
post, privilegj e favor, ndonjéheré edhe pér t&€ mos i tanguar
ambiciet karrieriste e arriviste t& lideréve mé té rinj, kur
vinte puna pér t€ marré rrezikun, mori nismén qé duke gené
laureat i Cmimit Saharov pér page, ai té zgjidhej deputet né
nj€¢ vend atéheré vakant, dhe meqé kishte edhe mbéshtetje
nga ndonjé€ europarlamentar qé& i kishin premtuar se do té&
vinin dhe do té€ ishin bashké né mbledhjen inauguruese té
Kuvendit, ai veté do té konvokonte mbledhjen themeluese
t€¢ Kuvendit t€ Republikés, dhe né rast nevoje ai do té
merrte pérgjegjésiné penale duke i mundésuar profilit té
politiké€s sé padhunshme anemike e apatike té géndronte
larg rrezikut, né rast ndonjé ndérmarrjeje represive nga
regjimi serbomadh.

Por, si¢ dihet e shpesh harrohet, edhe kjo nismé e
Demagit dhe e bashkémendimtaréve té tij u bllokua dhe u
pamundésua nga njé€ pjesé€ e kreut té atéhershém té LDK-sé,

20 Tim Judah, Kosovo, war and revenge, 270-71.
2! Alberto 1'Abate, Kosovo Una guerra nunciata.

madje me pretekstin absurd (por edhe domethénés) se "sé&
pari Demagi duhet t€ shkruajé lutje pér anétarésim né LDK
(edhe pse shumica e anétaréve té Kryesisé, nuk kishin béré
faré kérkese formale, pé€r anétarésim?) dhe kjo té shqyrtohe;j
né organet e partis€...(!) dhe tek pastaj té niste procedura
pér deputet...!!!

Adem Demag¢i u angazhua bashké me lévizjen stu-
dentore dhe me alternativén e re politike e cila krahas alter-
nativés t€ luftés ¢lirnmtare q€ po shfaqej gjithnjé e mé
fugishém né€ horizont, me protesta pagésore, po e tundte dhe
po e shkundte Kosovén dhe njékohésisht po lévizte Koso-
vén, po e riafirmonte dhe riaktualizonte ¢éshtjen e pazgji-
dhur t€ Kosovés, po e kéndellte masén e pérgjumur e té
sfilitur dhe po provohe;j si shansi i fundit i zgjidhjes sé pa-
dhunshme politike, shans i cili sérish nuk u shfrytézua dhe
jo vetém g€ nuk u pérkrah, por u kundérshtua fort, madje
edhe duke 1 luftuar, denoncuar e demonizuar bartésit e saj,
ashtu si¢ u veprua dhe po veprohej edhe me Ushtriné Cli-
rimtare dhe luftén e saj té drejté.

Pér mé tepér kreré t€ udhéheqjes sé atéhershme kishin
nisur, rinisur e intensifikuar edhe kontakte té fshehta e
glysmé té fshehura me pozitén dhe me kuaziopozitén e
Beogradit, sfidé kjo ky q& nénkuptonte edhe njé lloj dife-
rencimi t€ ri dhe njé seleksionim té ri cilésorisht restriktiv.

Gjasat pér zgjidhjen e ¢éshtjes sé Kosovés dhe pava-
résimit t€ saj, me njé kurs té tillé politik, po zvogéloheshin
edhe mé& shumé, ndérkaq po shtoheshin e forcoheshin zérat,
ideté, projektet e nismat pér njé zgjidhje gjysmake e hi-
bride, brenda kornizave té méhershme, pak a shumé t&¢ mo-
difikuara shtetérore. "Pérmbajtja e shqgiptaréve nga dhuna
ka mundésuar mbajtjen e gjendjes status quo, as té luftés as
1¢ pages né Kosové (konstaton Shkélzen Maliqi). Por tak-

tika e glorifikuar "as lufté as page”, po rrezikonte té
rezultonte né njé status quo qé i konvenonte Serbisé dhe njé
zgjidhje pa zgjidhje: as liri dhe as demokraci... Kurse rinia
shqiptare po detyrohej me metodat mé té ndryshme brutale
e perfide té iktelumé népér boté..." **

Po dialogut, por jo edhe zgjidhjeve té padrejta
e prapakthyese

Adem Demagi dhe Kosova e tij liridashése nuk mund
ta pérkrahte njé kurs té tillé politik g& né vend se ta masi-
vizonte, ta gjalléronte e ta fuqizonte, po e pacifikonte dhe
po e demobilizonte ¢ po e paralizonte mé tej njé 1évizje
edhe ashtu tejet t€ mefshté, t€ ngathét e indolente pacifiste,
g€ po ushqgehej edhe vete dhe po ushgente edhe popullatén e
hutuar se strategjia e politikés deklarative paqésore do té
rezultonte me shpérblimin e déshiruar -zgjidhjen e drejté té
fatit t&€ Kosovés dhe ¢gmim Nobel pér page pér liderin pér-
fagésues té€ ké&saj "filosofie" ekstrapacifiste... "Mé& 1994...,
thekson midis tjerash Haward Clark, krahu i ish té bur-
gosurve politiké, t€ priré nga Demagi ...sfiduan stagnimin e
lévizjes...".??

Adem Demagi ishte kandidat dhe qe béré vite mé paré
laureat i ¢gmimit prestigjioz Saharov, por as ky nder i madh
g€ 1 béhej atij dhe gjithé disidencés atdhetare shqiptare nuk
1a ndérroi mendjen dhe as gasjen. Bindja e forté se lufta me
pushtuesin shovinist ishte e pashmangshme nuk e luhati né
p€rcaktimin e hershém pér shfrytézimin maksimal t€ té
gjithé arsenalit t€ pasur té strategjisé s€ padhunshme poli-

2 Sh. Maliqi, po aty, p. 185.
2 H. Clark, “The limits of prudence".

tike e ¢lirimtare, por as pérkushtimi pér zgjidhje té padhun-
shme e paqésore nuk e pengoi qé té& angazhohet seriozisht
pér pérgatitjet € duhura edhe pér alternativén e pritshme té
luftés s€ armatosur...

NEg librin "Saharov", pér Demagin, pos tjerash, thuhet:
"Pas burgut Demagi ... béri thirrje pér kundérvénie té ha-
pur kundér regjimit serb, duke theksuar se mosdhuna poli-
tike nuk do té thoté patjetér edhe pasivitet dhe duke
ndérmarré fushaté té hapur té padhunshme kundér sundimit
serb... Gjaté luftés, 1998-199 ishte pérfagésues politik dhe
géndroi né Kosové edhe pse liderét tjeré e léshuan vendin....
Pas Luftés iu pérkushtua procesit té pajtimit dhe kthimit té
1¢ shpérngulurve. U bé Kryetar i Késhillit gjithépérfshirés
pér mirékuptim, tolerancé dhe bashkéjetesé...

Mirénjohés pér nderin e béré dhe pér pérkrahjen e
dhéné, por edhe 1 hapur e kritik pér padrejtésité, paparimé-
sit€¢ dhe gabimet e béra e me rrezik té pérséritjes mbi kurriz
t€ shqiptaréve dhe né dém t& kauzés sé tyre té drejté; intra-
sigjent ndaj ekspansionizmit dhe revanshizmit serbomadh
dhe maksimalisht 1 kujdesshém, afrues, pajtues e miqésor
ndaj serbéve t€ Kosovés dhe pjesétaréve té pakicave té
tjera, Adem Demagi ishte dhe vazhdon té jeté edhe model i
luftétarit t&€ vérteté pér liri t€ vérteté kombétare, pér té drejta
t€ njeriut pér e gjithé si dhe pér paqge té drejté e té gén-
drueshme. Krahas falénderimit té natyrshém pér nderin gé i
bénin dhe pérkrahjen qé i jepnin, ai edhe né Strasburg, ua
tha né sy padrejtésité dhe paparimésité e dikurshme dhe ato
t€ mévonshmet né trajtimin e ¢éshtjes sé Kosovés dhe cé-
shtjes shqiptare pérgjithésisht. Pikérisht pér njé gasje té tillé
t€ drejté, parimore, dinjitoze e dashamirése, mori gjithandej
mirénjohje e gmime té ndryshme kombétare e ndérkombé-
tare.

Demagi, shkruante Nermin Vlora Falaski, ka vetém
armén e diplomacisé dhe t&€ mosdhunés: me duar t& zbrasta
sillet nga njé kontinent né tjetrin, i pajisur vetém me armén
e "Céshtjes sé& drejté" dhe té forcés bindése, duke kérkuar
ndihmeé e liri pér popullin e i

Pikérisht pse ishte i tillé, Adem Demag¢i u caktua
pérfagésues politik i Ushtris€ Clirnmtare t€ Kosovés. "Ka
gené e domosdoshme, thoshte me até€ rast, Demagi, gé €
kombinohet né njérén ané vullneti i shprehur i kétij populli
dhe qé éshté i gatshém pér té paguar ¢do ¢mim pér liriné e
vet dhe té kombinohet kjo gatishméri e madhe pér viktima,
pér géndresé, pér flijime me gatishmériné politike gé té
gjendet zgjedhja, njé zgjidhje civilizuese, demokratike,
politike, pagésore. D.m.th. ishte i domosdoshém njé kalim
historik, njé hap historik, qé té kombinohet gatishméria pér
té luftuar dhe pér té biseduar e negociuar pér zgjedhjen e
problemeve... Eshté fat i madh gé ia arritém ta béjmé e té
arrijmé né até nivel, qé té mund ta kombinojmé gatish-
mériné toné pér t 'u marré me politiké, me zgjedhjen politike
e pagésore té problemit, por duke gené té gatshém qé edhe
té luftojmé né qofté se regjimi serb na e imponon luftén,
sikurse qé po na imponon. Kjo éshté ai niveli i ri i vetédijes
sé pérgjithshme té popullft.zs

Adem Demaci nuk ishte kundér procesit té dialogimit
dhe zgjidhjes pagésore, si¢ thuhet shpesh gabimisht dhe jo
gjithmoné pa tendencé.

Si¢ e thoshte, né intervisté me Shkélzen Gashin, ....Ai
kundérshtonte jo gjithé projektin, por formulat ge nuk ishin
zgjidhje, por qé, me disa modifikime, pérmirésime e sheqe-

24 Selatin Novosela, "Demagi - Metaforé lirie".
25 Adem Demagi, intervisté né "Zéri i Kosovés'".

rosé se rrezikonin futjen e té ardhmes sé Kosovés, né shtra-
tin e prokurustit té shtetit serb.

Se ¢faré ishte konteksti gjeopolitik ndérkombétar dhe
cila ishte pozita e Kosovés dhe fatit té saj ilustrohet edhe
nga ky shkrim memorial 1 Presidentit Klinton: Né janar
1999 serbét filluan té vrisnin sérish kosovaré té pafajshém
dhe késhtu sulmet ajrore dukeshin té pashmangshme. Ne
vendosém té provonim diplomaciné edhe njéheré, por nuk
kishim shumé optimizém. Objektivat e paléve ishin shumé
larg njéra-tjetrés. Shtetet e Bashkuara dhe NATO-ja donin
gé Kosova té gézonte autonominé politike gé kishte pasur
nén Kushtetutén Jugosllave ndérmjet viteve 1974 dhe 1989
derisa ua hoqi Milloshevigi si dhe déshironim njé forcé
paqeruajtése té drejtuar nga NATO-ja gé té garantonte
paqgen dhe siguriné e civiléve kosovaré duke pérfshiré kétu
edhe minoritetin serb. Milloshevici déshironte ta mbante
Kosovén nén kontroll dhe ishte kundér vendosjes atje té
trupave té huaja ushtarake. Shqiptarét kosovaré kérkonin
pavarési. Por ata ishin té ndaré edhe mes tyre. Ibrahim
Rugova, kreu i geverisé hije ishte njé burré i buté, i dalluar
pér mbajtjen gjithmoné té njé shalli rreth qafés. Uné isha i
bindur qé me té mund té arrinim njé marréveshje pagqgeje,
por nuk isha aq i sigurt pér faktorin tjetér kryesor kosovar,
Ushtriné Clirimtare Kosovare (UCK) té drejtuar nga njé i
ri i quajtur Hashim Thacgi. UCK-ja kérkonte pavarési dhe
besonte se mund té ndeshej dhémbé pér dhémbé me ush-
triné serbe. Palét u takuan né Rambuje (Rambouillet) né
Francé, mé 6 shkurt (1999) pér té réné dakord mbi hollésité
e njé marréveshjeje, e cila do té rikthente autonominé, do té
mbronte kosovarét nga shtypja me ané té njé operacioni té
drejtuar nga NATO-ja, do té ¢ ’armatoste UCK-né dhe do té
lejonte ushtriné serbe té vazhdonte té ruante kufirin. Made-

leine Albright dhe homologu i saj britanik, Robin Kuk
(Robin Cook) ngulén kémbé agresivisht né favor té késaj
politike. Pas njé jave bisedimesh té koordinuara nga amba-
sadori amerikan Kris Hill, (Chris Hill) dhe homologét e tij
nga Bashkimi Evropian dhe Rusia, Medlin (Madeleine) dhe
uné zbuluam se géndrimi yné kundérshtohej nga té dyja
palét: serbét nuk donin té binin dakord pér vendosjen né
Kosové té njé force paqeruajtése té drejtuar nga NATO-ja
dhe kosovarét nuk donin té binin dakord pér té pranuar
autonominé né rast se nuk merrnin garanci pér mbajtjien e
njé referendumi ku do té vendosnin pér pavarésiné. Dhe
UCK-ja nuk ishte e kénaqur gé do t'i duhej té ¢ armatosej,
pjesérisht pér arsye se ata nuk ishin té sigurt se mund té
mbéshteteshin né forcat e NATO-s pér t’'u siguruar mbroj-
tie. Grupi yné vendosi ta shkruante marréveshjen né njé
Jormé té tillé gé ta vononte mbajtjen e referendumit, por té
mos e mohonte até pérfundimisht.

Ndérkaq Ambasadori Kristofer Hill, nga ana e tij ké-
shtu e pérshkruan rrjedhén e procesit té Rambujesé: "28
maj, Rugova u takua me Presidentin Klinton né njé Zyré
Ovale...".

"Céshtja kétu, nuk ishte, té takoje njeréz, si¢c u mun-
dova t’ia shpjegoj Holbrooke-ut. Problemi géndronte tek
Jakti se, Rugova po humbiste influencén ndaj UCK-sé. Ta-
kimi i tij me Presidentin Clinton dhe me Miloshevicin, nuk
do té ndryshonte situatén.

Rugova kishte qgené lideri de facto i shqiptaréve té
Kosovés pér mé shumé se njé dekadé dhe sigurisht, nén
kéndvéshtrimin tim, meritonte té trajtohej me respekt. Por,
ai po etiketohej né Washington si i paefektshém dhe mé sé
shumti, si njé person qé s ’kishte lidhje me armét...

Holbruk mé kérkoi, té kthehesha né Beograd ditén
tjetér, pér té takuar Miloshevig-in dhe ta siguroja se hyrja e
“Che "’-s né até dhomé ishte térésisht e papritur...

Ditén tjetér, Miloshevi¢c u ngrit pa déshiré pér té mé
pérshéndetur, ndérkohé qé u ulém, mé hodhi tek gjunjét
gazetén dhe tha: “A e di se sa e ndérlikuar éshté tashmé kjo
situaté pér mua? Uné déshiroj té punoj me ty dhe Deek’ Si¢
e quajti Dick, “por njerézit né Serbi jané té inatosur ta-
nimé. Shumé té inatosur”.

I shpjegova se, pavarésisht asaj fotoje me ushtarin e
UCK-sé, ulur prané Holbrukut, ne nuk kishim gisht. Thek-
sova se ndérmjetésit duhet té flasin me té gjithé palét. Ai mé
ndérpreu, duke théné dicka qé e dinim tashmé, se kjo nuk
do té na ndihmonte as me Rugoveén.

Adem Demagi theksonte: "UCK éshté pjellé e poli-

tikés sé gabuar, té kompromiseve dhe e vonesave té faktorit

ndérkombétar" *®

"Nevoja pér liri, duke i ditur forcat tona, na shtyri gé
t'i pérmbaheshim rezistencés pagésore. Mirépo, megenése
rezistenca paqgésore u gjet né duar té spekuluesve dhe té
gyqgareve, ajo nuk dha rezultate...

Si rrjedhim i jetés ishte plotésisht e domosdoshme gé
nga trupi yné kombétar té lindte njé shtresé tjetér njerézish
té zeméruar, té mllefosur, té déshpéruar dhe té zhgénjyer, té
cilét do té kérkonin edhe rrugé té tjera drejt lirisé si nevojé
jona e domosdoshme.

Nga pérvoja e pérpjekjeve tona té gjata dhe tepér té
hidhura né rrugén toné drejt lirisé, populli yné ka nxjerré
dy mésime tejet té réndésishme. Mésimi i paré éshté gé
kryengritjen e pérgjithshme pér liri té mos e béjé as né ko-

** Gazeta "Zéri" 61, 14 mars 1998,

hén e gabuar dhe as né vendin e gabuar, as me mjetet e ga-
buara... Mésimi i dyté éshté se ¢éshtja joné, ¢éshtja shqip-
tare, nuk éshté ¢éshtje ideologjike, por ¢éshtje e ekzistimit
dhe e shpétimit té substancés, té pérmbajtjes soné kombé-
tare...

Ndérkaq me gjuhén e "Balenés", personazhit me pe-
shé t€ vecanté, t€ romanit Alb Prometheu, autori Adem De-
magi porosit:

"E, zotéri i nderuar, marréveshjet nuk nénshkruhen
pér gejfin e askujt, por nénshkruhen pér té mbrojtur inte-
resin vetanak...". ’

Kur Demaci éshté pyetur pér kété temé nga Shkélzen
Gashi, né vitin 2004, ai éshté shprehur: “Té gjithé drafiet e
Hillit ne i kemi pranuar, duke pérjashtuar sovranitetin dhe
integritetin e Jugosllavisé. Kjo ka qgené pika né té cilén ne
kemi insistuar dhe nga e cila nuk kemi hequr doré kurré”*’

“Propozimet e Rambujesé nuk lané zgjidhje tjetér
pérveg luftés”, si¢ konkludon pas asaj konference, diplo-
mati i shquar amerikan Henry Kissinger, gjé qé i jep té
drejté Demacgit né parashikimet e tij, konstaton Dilaver
Goxhaj, njéri nga ushtarakét e larté té Ushtrisé Shqiptare.

E ka pohuar shumékush (e ka pas artikuluar edhe
autori i kétyre radhéve, me t'u kthyer nga Rambujea), por e
ka theksuar miré edhe Blerim Shala, njéri nga "té pava-
rurit” e Rambujesé, edhe mbéshtetés i Demacit, por edhe
kritik i tij: "Demaci... né biografiné e tij mund té pérshkru-
het edhe né kété ményré: ai i kuptoi dhe i pa gjérat té cilat
askush nuk mori vesh ndér shqgiptarét e Kosovés, por po

ashtu, ai nuk i kuptoi gjérat té cilat i shihnim té gjithé té
yjerét. Megjithaté, nése synojmé me eséll t'i analizojmé

*7 Shkélzen Gashi, “Marréveshja pér paqe t& pérkohshme™, f. 18.

zhvillimet né Kosové, né dy vitet e fundit, njé Demag i tillé,
kokéforté, i pamarré vesh, si¢ do té thoshte populli, mbase i
forconte poczicionet e té tjeréve pérballé amerikanéve e
Peréndimit. Ai me refuzimet e tij té njépasnjéshme, ndikonte
gé Washingtoni, né radhé té paré, por edhe geverité e tjera
peréndimore té kuptonin se kosovaréve duhet t'u ofrohet njé
marréveshje e ndershme kalimtare. Edhe ky, Demag, pra i
duhej Kosovés. Dhe dihej shumé miré qé njé kési roli mund
ta luante vetém ai, vetém Adem Demaci...zs

Nga distanca e tashme kohore, mund té kuptohet edhe
mé miré gasja vetémohuese autorin e librit pér Vetémo-
himin synim mbi ¢do synim ka té béhet Vetépohim.

Jo rastésisht, ministri serb, Radmilo Bogdanovig¢, né
pérpjekje damkosjeje e diskreditimi deklaronte: "Naciona-
listi mé i rrezikshém né Kosové éshté Adem Demaci. Ka
pesédhjeté vjet gé ai lufton pér Kosovén shqgiptare dhe pér
kété ka kaluar i burguar 27 vjet..."

"Influenca e Adem Demacgit ishte vendimtare pér for-
mimin e forcave té armatosura té nacionalistéve shqiptaré,
gjaté gjysmés sé viteve néntédhjeté... - E ashtuquajtura
Ushtri Clirimtare e Kosovés, éshté krijuar kryesisht né bur-
gjet jugosllave dhe krijues i saj éshté i burgosuri politik
Jakup Krasniqi...Ai mbahet mend se mé 1 e 2 prill 1981,
kishte brohoritur pos tjerash edhe "Rrofté Adem Demaci"
...impuls plotésues forcimit té UCK i ka dhéné edhe demon-
stratat studentore té vitit 1997" deklaronte, Milivoje Mihaj-
lovog, shef 1 "Media Centar" dhe citonte RTS (RTS, Ko je
Adem Demagi? ("Kush éshté Adem Demaci?", 2 korrik,
2012).

8 Blerim Shala, Vitet e Kosovés, 1998-1999, f. 298.

Edhe né€ sintezén e teorikéve té strategjisé sé& padhun-
shme politike, "Pérvoja e Kosovés e sheh si funksionale
rezistencén qgytetare. Kur format tjera té rezistencés do té
mund té€ ishin shkatérruese. Sidogofté, ajo sheh edhe nevo-
Jén pér ta ripértérire strategjiné e padhunshme, ta ndértojé
vetveten mbi bazat mbi té cilat éshté ngritur, ta pértérijé né
komunitetin ekzistues dhe t’'i béjé sfida té reja kundér-
shtarit. Shikuar nga perspektiva e sotme, rezistenca civile
né Kosové tani duket té keté gené njé fazé népér té cilén
shqiptarét mbijetuan represionin dhe ia dolén ta bindin
botén né padrejtésiné dhe karakterin ¢njerézor té politikés
sé€ Beogradit. Mé né fund, kur alternativa e armatosur ishte
né rrugé, durimi shqiptar, u "shpérblye" me njé ndérhyrje
t¢ pashembullt ushtarake té NATO-s dhe mé voné nga njo-
hja e pashembullt e njé pavarésie e cila pér shumé vite ishte
konsideruar e papérshtatshme...”’

Adem Demagi e ushtroi detyrén e pérfagésuesit poli-
tik t€ UCK-s&, mu né zemér té Prishtinés me guxim veté-
mohues e pérkushtim idealist dhe né€ ményrén e tij origji-
nale pa lejuar raporte konfrontimi e pérjashtimi midis luftés
pér liri € demokraci dhe luftén pér paqe té drejté e té gén-
drueshme, duke i trajtuar kurdoheré né raporte ndérveprimi,
bashkéfunksionimi dhe pérplotésimi. Pér kété ai mori miré-
njohje t&€ shumta...

Megjithaté ¢mimi dhe vlerésimi mé i madh dhe mé
domethénés pér Demagin €shté respekti i gjithanshém, krejt
spontan dhe 1 natyrshém 1 njerézve gjithandej té cilét e ta-
kojné€ Bacén e tyre kémbé, né rrugé, né shesh, né treg, pa

* H. Clark, ‘The Limits of Prudence: Civil Resistance in Kosovo
1990-98° in Adam Roberts and Timothy Garton Ash (eds) Civil Resis-
tance and Power Politics, OUP 2009, pp. 277-94.

roje, pa vetura t€ shtrenjta e me alarme, pa policé, armé e
eskorta, pa poza, pa pompozitet. Njé& vogélsi dhe thjeshtési
madhé&shtore, tipike pér kolosé si Demagi dhe filozofiné€ dhe
fizikén e kuanteve me t€ cilén ai éshté aq 1 mishéruar...

Pyetjes: A €shté Kosova e liré sot, gé e bén Adem
Demagit "te varret e familjes Jashari, si¢ shkruan né mbyllje
e librit t€ tij "Ekspresi i Kosovés", njohési dhe miku i
Kosovés, Xhems Petifer, "...,organizatorin e pakorruptue-
shém lévizjes klandestine... edhe ai monument kombétar,
por ende gjallé dhe mendje qiqgér, si¢ e pérshkruan Petifer,
Baca yné 1 pérgjigjet: Pjesérisht!

Adem Demagi €shté shembull, mbase shembulli mé i
miré, se luftétari 1 vérteté 1 lirisé "éshté edhe luftétari mé i
miré€ pér page t€ drejté, t€ géndrueshme, dhe Pagja, sipas
Tij, €shté page vetém né liri; liria éshté liri vetém kur éshté
e ploté dhe e vérteté, kurse luftétaré t&€ vérteté lirie e pageje
jané vetém ata g€ géndrojné té tillé gjithé jetén dhe qé
shfrytézojn€ dhe i kombinojné té gjitha format e organi-
zimit dhe ményrat e veprimit né€ funksion té lirisé sé vérteté
dhe paqges s€ drejté.








